
 Rezyume

Ushbu maqolada Toshkent shaxar Ibn Sino nomidagi 1-shahar klinik shifoxonasida kaltsiy

oksalatli urolitiaz tashxisi bilan davolangan 18 yoshdan 70 yoshgacha bo`lgan 120 nafar bemorning 

metabolik holati tekshiruv natijalari haqida ma’lumotlar keltirilgan.   

Kalit so'zlar: Sidik tosh kasalligi, urolitiaz, kaltsiy oksalat, metabolik sindrom. 

ПОКАЗАТЕЛИ МЕТАБОЛИЧЕСКИХ ИЗМЕНЕНИЙ В МОЧЕ У БОЛЬНЫХ С 

КАЛЬЦИЙ-ОКСАЛАТНЫМ УРОЛИТИАЗОМ 

район, улица Паркентская, 51. Телефон: +998 (71) 268-17-44 E-mail: info@tipme.ru 

 Резюме

В статье представлены сведения о результатах исследования метаболического

статуса 120 пациентов в возрасте от 18 до 70 лет, находившихся на лечении с диагнозом 

«кальций-оксалатная уролитиаз» в 1-й городской клинической больнице имени Ибн Сино 

города Ташкента. 

Ключевые слова: Мочекаменная болезнь, уролитиаз, кальций оксалат, 

метаболический синдром. 

 Resume

This article presents information about the results of the metabolic status examination of 120

patients aged 18 to 70 who were treated with the diagnosis of calcium oxalate urolithiasis in the 1st 

city clinical hospital named after Ibn Sino, Tashkent city. 

Key words: Urinary stone disease, urolithiasis, calcium oxalate, metabolic syndrome. 

Dolzarbligi

   iydik tosh kasalligi (STK) butun dunyoda eng ko’p  tarqalgan  kasalliklarda  biri  hisoblanadi.  Bir

   nechta tadqiqotlar natijasiga ko’ra STK dunyo bo’yicha tarqalganligi 3.5-9.6% [1,4] tashkil etadi. 

Urologik kasalliklar tarkibida urolitiyaz uchinchi o'rinda turadi va 30-40% tashkil etadi. Mamalakatlar 

miqiyosida tadqiqotlarni o’rganib chiqilganda STK tarqalganligi Evropa mamlakatlarida 5-10% ni, 

AQSHda 7-15%ni, arab mamlakatlarida 20%, Osiyo davlatlarida 1-5%ni tashkil etadi [2,4]. 

Turli mamlakatlarda olib borilgan epidemiologik tadqiqotlar natijalari STKni aholi orasida 

aniqlanishini doimiy o’sish tezligi ortganligini ko’rsatadi. AQShda har 100 000 aholiga birinchi marta 

aniqlangan STK holatlari (1950-1954) 58.7 dan (2000) 85.1 gacha [2], Yaponiyada- (1965) 43,7 dan 

(2005) 134 gacha [5] Rossiyada- (2002) 123,3 dan (2013) 178 gacha ko’paygan [6]. Rossiya 

Federatsiyasi Sog'liqni saqlash vazirligining 2016 yildagi rasmiy statistik ma'lumotlariga ko'ra, siydik- 

tosh kasalligi bilan kasallanish darajasi 100 ming aholiga 737,5 kishiga yetdi va so‘nggi 10 yilda uning 

o‘sishi 25 foizdan oshdi [7]. O'zbekistonda STK tarqalishi o'rtacha 4,5% ni tashkil etadi. O'zbekiston 

Respublikasi sog'liqni saqlash vazirligi statistika boshqarmasining ma'lumotlariga ko'ra, 2005 yilda 

respublika bo'yicha STK bilan kasallanganlar soni 100 ming aholiga yana 50,5 ga oshdi. 2006 yilda 

Respublika bo'yicha ushbu ko'rsatkichning qiymati 100 ming aholiga 48,29 ni tashkil etdi. Xorazm 

viloyatida ushbu ko'rsatkichning eng yuqori darajasi 100 ming aholiga 225,15 ni tashkil qiladi. Uning 

o'sishi 2005 yilga nisbatan 16,66% ni tashkil etdi. Agar 2006 yilda O'zbekiston Respublikasi aholisining 

umumiy kasallanish tarkibida urolitiyoz atigi 3,0 foizni tashkil etgan bo'lsa, 2016 yilga kelib bu 

ko'rsatkich 4,2 foizga oshdi. O'zbekiston ekologik ahvoli noqulay bo'lgan mamlakatlar qatoriga kiradi, 

bu erda siydik toshlari bo'lgan bemorlarning paydo bo'lishi va progressiv o'sishi barqaror xarakterga 

ega. Bu, o'z navbatida, aholi salomatligi ko'rsatkichlarining yomonlashishiga olib keladi [8]. 

   Kam jarrohli usulida va konservativ hamda fitoterapiya yordamida STK davolash usullari ishlab 

chiqilgan va amaliyotga tatbiq etilgan, ammo bu kasallikning xavfli omillaridan biri kasallikni 

takrorlanishini kamaytirmaydi. Takroriy tosh hosil bo’lishi 5 yil ichida  50% ni tashkil qiladi [9].   

Buyrak toshlarining paydo bo'lishi va shakllanishining eng keng tarqalgan sababi metabolik 

jarayonlarning buzilishi, xususan, qonning suv-tuz va kimyoviy tarkibidagi o'zgarishdir. Toshlarning 

paydo bo'lishiga yordam beradigan ma'lum shartlar mavjud: 1) siydikdagi glomerulyar filtratning bir 

yoki bir nechta tarkibiy qismlarining yuqori darajasi; 2) bakterial infektsiyalarda vaqti-vaqti bilan paydo 

bo'ladigan va vodorod ionlarining turli konsentratsiyalarida turli tuzlarning cho`kmasining hosil 

bo`lishiga olib keladigan siydik pH o'zgarishi; 3) mustaqil  siyish aktini buzilishiga sabab bo`luvchi va 

siydik dimlanishiga olib keluvchi havf  omillar paydo bo'lganda; 4) ba'zi tosh hosil qiluvchi 

ingibitorlarning etishmasligi [10].  

Buyrak toshlarining 80% ga yaqini kaltsiy noorganik birikmalaridan tashkil topgan, oksalatlar 60-

70%, fosfatlar – 15-20%, karbonatlar –1-5% uchraydi. Eng kam uchraydigan protein toshlari 0,4-0,6% 

hollarda uchraydi (sistin, ksantin va boshqalar) [11]. 

Barcha siydik yo’llari toshlari orasida kaltsiy oksalat toshlari eng ko'p uchraydi.  Ularning tarkibiga 

kaltsiy oksalat gidratlar (monohidrat va dihidrat kaltsiya oksalati). kaltsiy), ba'zida ularni siydik kislotasi 

yoki fosfatlar bilan birlgalikda uchrashi mumkin [12] Kaltsiy oksalat minerallari hosil bo’lish jarayoni 

kechadigan matretsa, organik asosga ega. Urolit minerallarining rivojlanish va kottalashishining ma'lum 

bir nuqtasida bu jarayon to’xtaydi. Mineral qatlam ustida yupqa organik plyonka hosil bo'lshni 

boshlayadi, bu jarayon qaytalanishi, natijada hosil bo’layotgan toshning ichki tuzilishi ritmik-davriy 

tusga ega bo'ladi [13].  

Kaltsiy-oksalat va kaltsiy fosfat shaklli urolitiyozda moddalar almashuvining umumiy va spetsfik 

buzulishlarida peshibda kristaluriyaning mavjudligi kasallikning uziga hosligini ko’rsatadi [14.15.16]. 

Tadqiqot maqsadi: Kaltsiy oksalat toshi aniqlangan bemorlarda siydikda tosh hosil bo`lishining 

havf omillari (pH, kaltsiy, oksalat) ni o`rganish.  

Material va usullar 

Tadqiqot obʼekti sifatida 2021 yanvar - 2023 yil dekabr davomida TXKMRM urologiya va 

andrologiya  kafedrasi bazasi Ibn Sino nomidagi 1-shahar klinik shifoxonasiga kaltsiy oksalatli urolitiaz 

tashxisi bilan davolangan 18 yoshdan 70 yoshgacha bo`lgan 120 nafar bemor ko`rikdan o`tkazildi.  

Qo`shish mezonlari: 18 yosh va undan katta; kaltsiy okasatli urolitiaz tashhisi aniqlangan, siydik 

yo’llaridan  mustaqil tosh tushgan yoki kam invaziv jarrohlik usulida siydik yo`llaridan tosh olingan 

bemorlar.  

Cheklash mezonlari: 18 yoshdan kichik bo`lgan, buyrak va siydik yo`llarida rezudual toshlari 

mavjud, Siydik eo`llari infektsiyasi bo`lgan, siydik yo`llari rivojlanish nuqsoni mavjud, surunkasi 

buyrak kasalliklari (glomerulonefrit, surunkali buyrak kasalligi), oshqozon ichak trakti kasalliklari, 

qandli diabet, podagra, doimiy arterial gipertenziya kasalliklari bor bemorlar. 

Umumiy klinik tekshiruv usullari: shikoyatlarni o`rganish, hozirgi kasallik tarixi, hayot tarixi haqida 

ma’lumot to`plash, obektiv ko`rik; Diurez kundaliklari. 

 Instrumental usullar: ultratovush, rentgenologik (sharxlovchi, ekskretor urografiya, radioizotop 

renografiya va kerak bo`lganda KT); 

Laboratoriya usullari: umumiy va biokimyoviy qon tahlili, siydik pH ni o`lchash, peshob metabolik 

o`zgarishi tadqiqotlari (Ca, Ox), kiristaluriyani (CU) aniqlash,  toshlarning mineral tarkibini o`rganish. 

Bemorlarni tadqiqotga qo`shgunga qadar birlamchi giperparatireoz (BGPT) ni istisno qilish uchun 

qondagi Ca o`rganildi. Giperkalsemiya (qon zardobidagi Ca 2,5 mmol/l dan yuqori) bo`lsa, qondagi 

noorganik fosfor (Pi) kontsentratsiyasi va Paratireoid garmon (PTG) tarkibi qo`shimcha ravishda 

tekshiriladi. Giperparatiroidizm belgilari va paratiroid gormoni darajasi yuqori bo`lgan bemorlar ushbu 

tadqiqotga kiritilmagan. 

Biokimyoviy tadqiqotlar va minerallar almashinuvini o`rganish Humalyzer 2000 apparatida (Human 

GmbH, Germaniya), Human GmbH (Germaniya) reagentlari yordamida amalga oshirildi. 

Bimorlar 1 - 2 guruhga saralandi, har bir guruhga 60 ta bemor tanlanib olindi, bemorlar umumiy soni 

120 tani tashkil etdi.  

1-guruhga umri davomida birinchi marta buyrak sanchig`ini kuzatilgan, UTT, rentgen yoki MSKT 

yordamida siydik ajratish tizimida tosh aniqlangan, labarator usulda Kaltsiy oksolt urolitiazi (KOU) 

aniqlangan, siydik yo`lidan tosh mustaqil tushgan yoki kam invaziv usulda tosh olinganiga kamida 1 oy 

bo`lgan bemorlar kiritilgan. 1- guruh bemorlari KOU kam havf omili mavjud bemorlar hisoblanadi. 

2-guruhga umri davomida ikki va undan ortiq marta buyrak sanchig`ini o`tkazgan, UTT, 

rentgenologik yoki MSKT yordamida siydik ajratish tizimida tosh aniqlangan, labarator usulda KOU 

tasdiqlangan, siydik yo`lidan tosh mustaqil tushgan yoki kam invaziv usulda tosh olinganiga kamida 1 

oy bo’lgan bemorlar kiritilgan.  2 -guruh bemorlari KOU yuqori havf omili mavjud bemorlar 

hisoblanadi. 

Bemorlarning yoshi va jinsi bo'yicha taqsimlanishi. 1 Jadval. 

Yoshi 

(yillarda) 

Erkak Ayol Jami 

soni % soni % soni % 

20 gacha 5 4,16 4 3,33 9 7.5 

20-29 14 11,66 11 9,16 25 20,833 

30-39 25 20,83 24 20 49 40,833 

40-49 10 8,33 9 7,5 19 15,833 

50-59 6 5 4 3,33 10 8.33 

60 ⩾ 3 2,5 5 4,16 8 6,66 

Jami 63 52,48 57 47,48 120 100,00 

Litogenezning kaltsiy oksalatli turi bo`lgan bemorlarda buyraklarning funktsional 

imkoniyatlari va siydik xavf omillari holati. 

Bemorlarning metabolik holati davolashni boshlashdan oldin, tosh mustaqil tushgandan so`ng yoki 

kaminvaziv jarrohlik usulida davolangandan bir oydan so`ng dastlabki ma'lumotlarga asoslanib 

baholandi (baseline).  120 nafar bemorda Diurez (D) holati, peshobda pH holati, kaltsiy (Са) va oksalat 

(Ox) ning ekskretsiyasi o`rganildi. Mavjud ma’lumotlar statistik ishlovdan o`tkazildi. 

Diurez holati. 

Bemorlarda kunlik diurez hajmi (KDH) 1 garuhda o`rtacha 1,12+0,01 l/sut (KDH = 1,42-1,5 L). 2 

guruhda KDH 1,08+0,07 л/сут (1,02-1,40). 1 va 2 guruh o’rtasida KDH farqi sezilarli edi. 1-guruhga 

nisbatan 2-guruh KDH 30,32% ga (p <0,05) pastligi aniqlandi.  

Bemorlar diurezi holati. 2 Jadval. 

Ko`rsatkich 1 guruh 

n=30 < 1,5 л/сут < 1,0 л/сут 1,5-2,0 л/сут 

(норма) 

diurez, l/sut 1,12+0,01 22 (73,33%) 7(23,33%) 2 (6,66%) 

Ko`rsatkich 2 guruh 

n=30 < 1,5 л/сут < 1,0 л/сут 1,5-2,0 л/сут 

(норма) 

diurez, l/sut 1,08+0,07 26 (86,66%) 4 (13,33%) - 

Siydikning pH holati:  

Tekshirilayotgan bemorlarda siydikning o`rtacha pH qiymati 5,49+0,01 (DI = 4,40-6,10) ni tashkil 

etdi. 1 guruhda siydikning o’rtacha pH 5,7+0,01, 2 guruhda 5.1+0,01 ni tashkil etdi. Tekshiruvlar 

natijasiga ko’ra 2 guruh bemorlarida pH pastligi aniqlandi. 

Bemorlarning siydigi pH holati. 3 Jadval 

Ko’rsatkich Bemorlar pH< 5,8 pH< 6,0 6,0-6,4 

N / (%) 
120 

(100%) 

94 

 (78.33%) 

    16 

(13,33%) 

10 

 (8,33%) 

рН 5,49+0,01 5,60+0,01 5,40+0,01 6,30+0,02 

CaOx kristallanishi sodir bo'lganda pH 5,0-6,0 oralig'ida bo`lgan bemorlar soni 110 (91,66%), 

o'rtacha рН 5,49+0,02 ni tashkil etdi.  

Bemorlarni 1 va 2 guruhda siydigi pH bo'yicha taqsimlash. 4 Jadval. 

рН 
1- guruh 

N 

1- guruh 

 % 

2- guruh 

N 

2- guruh 

% 

Jami 60 100 60 100 

< 5,8 37 61,66 46 76,66 

< 6,0 15 25 12 20 

< 6,2 5 8.33 2 3,33 

< 6,4 3 5 

7,0 - - - 

Shunday qilib, 91,66% bemorlarda siydik pH ko`rsatkichi meyoridan past. 

Са ning KE si miqdiri.   5 Jadval 

Ko’rsatkich M+m < 5,0 mmol/sut 5,0-8,0 mmol/sut >8,0 mmol/sut 

N=120 6,15+0,09 6 102 12 

1 g (n=60) 6,51+0,12 4 52 4 

2 g (n=60) 6,25+0,12 2 50 8 

  guruhlar orasida-p<0,05 

Siydikda tosh hosil bo`lishida ishtrok etuvchi havf omillari holati va faolligi: 

Kaltsiy (Ca) litogenezning muhim tarkibiy qismidir. Adabiyotlarga [8, 9] ko`ra kaltsiyli siydik 

toshlarini shakllanishi jarayoni giperkaltsiuriya (>8,0 mmol/24 soat) va normokaltsiuriya (<5,0 mmol/24 

soat) holatida ham sodir bo`lishi mumkin. Tekshiruvdan o`tgan 1- va 2-guruh 114 ta (95%) bemorlarda 

kaltsiyning kunlik ekskretsiyasi (KE) darajasi 6,19 + 0,09 mmol/24 soatni tashkil etdi (DI=1,15-22,14 

mmol/24 soat) va meyoriy ko`rsatkichga qaraganda sezilarli darajada deyarli 4 barobar yuqori edi.  

Kaltsiyuriya >5,0 mmol/24 soat 120 bemordan 102 nafarida (85%) kuzatilgan va o'rtacha 6,97+0,10 

mmol/24 soatni tashkil qilgan. Ulardan 1 gruhda 52 nafar (86.66%), 2 guruhda 50 nafar (83,33%).  

Giperkaltsiuriya faqat 12 ta (10%) bemorda topilgan va o`rtacha 11,25 + 0,34 mmol/24 soat. Ulardan 

1-guruhda 4 ta (6,66 %) 2 ta guruhda 8 nafari (13,33 %). Ya'ni, giperkaltsiuriya 1-guruhga qaraganda 2-

guruhda ko`poq. Havf omili yuqori bo`lgan bemorlarda kaltsiyuriyaning uchirashi yuqori. 

Normokaltsiuriya 6 (5%) bemorda aniqlangan va 4,02+0,01 mmol/24 soatni tashkil qilgan. Ulardan 

1-guruhda 4 ta (6,66 %) 2-guruhda 2 ta ( 3,33 %). 

Oksalat (Ox) kaltsiy toshining shakllanishining navbatdagi promouteridir. Adabiyotlarga [8, 9] ko'ra 

0,5 mmol/24 soatdan ortiq KE Ox darajasi giperoksaluriya hisoblanadi va korreksiya uchun ko'rsatma 

hisoblanadi. Bemorlarda Ox KE 1,94 + 0,04 mmol/24 soatni tashkil qildi (DI = 0,15-11,31 mmol/24 

soat) va bu meyor ko’satkichidan 15 barobar ko'p. 

Ox siydikda KE holati. 6 Jadval. 

Ko’rsatkich M+m < 0,5 mmol/24h > 0,5 mmol/24h 

Bemorlar 1,94+0,04* 0 1,99+0,04* 

2 guruh 
60 

1,07+0,07 

0 

0 

60 

1,11+0,05 

1 guruh 
60 

1,02+0,42 

0 60 

1,07+0,06 

p<0,05 

Xulosa 

 pH qiymati <5,8  bo`lgan bemorlarda siydikda pH korrektsiyasini bajaruvchi terapiyaga ko'rsatma 

hisoblanadi. 1-guruhda siydikning o`rtacha pH 5,7+0,01, 2-guruhda 5.1+0,01 ni tashkil etdi. 120 ta 

bemordan 78% da pH o’rtacha qiymati <5,6 teng. 

Tekshirilgan bemorlarda siydikdagi Ca KE meyor ko`rsatkichga nisbatan 15 baravar yuqori. 

Kaltsiuriya >5,0 mmol/24 soat 120 (85%) bemorda kuzatilgan va o`rtacha 6,97+0,10 mmol/24 soatni 

tashkil qilgan. Ulardan 1-gruhda 52 (60 nafardan 86.66%) 2- guruhda va 50 nafari (60 nafarning 

83,33%). 6 ta holatda litogenez jarayonlari normokaltsiuriya (10%). Giperkaltsiuriya 2-guruh havf omili 

yiqori bo`lgan bemorlarda uchirashi yuqori – 13,33%. 

Tekshirilgan bemorlarda siydikdagi Ox meyor ko`rsatkichga qaraganda 3 barobar yuqori va o`rtacha 

1,99+0,04 mmol/24 soatni tashkil etdi. Giperoksaluriya 1 va 2 guruhda bir xil chastotada kuzatildi.   

Kaltsiy oksolatli urolitiaz bo`lgan bemorlarda organizimning metobalik holatini (siydikda pH, 

kaltsiy, oksolat) holatini tekshirish va korreksiya qilish maqsadga muvofiq. 

